ბატონო დავით,
თქვენს სახელზე სსიპ-სოციალური მომსახურების სააგენტოს მიერ მომზადებულ მოხსენებით ბარათში (N04/38862. 02.06.2015წ) აღნიშნულ საკითხებთან დაკავშირებით, რომელიც შეეხებოდა  „სოციალური რეაბილიტაციისა და ბავშვზე ზრუნვის 2015 წლის სახელმწიფო პროგრამის“ ფარგლებში განხორციელებული სახელმწიფო შესყიდვების  პროცედურის მიმდინარეობას, მოგახსენებთ, რომ
1. „კრიზისულ მდგომარეობაში მყოფი ბავშვიანი ოჯახების გადაუდებელი დახმარების ქვეპროგრამით“ გათვალისწინებული საქონლის შესყიდვის პროცედურები და სოციალური მომსახურების სააგენტოს მიერ შემოთავაზებული წინადადებები განხილულ იქნა  მიმდინარე წლის 8 ივნისს გამართულ „კრიზისულ მდგომარეობაში მყოფი ბავშვიანი ოჯახების გადაუდებელი პირველადი დახმარების შესახებ გადაწყვეტილების მიმღები კომისიის“  სხდომაზე.  კომისიის გადაწყვეტილებით, მიზანშეწონილად ჩაითვალა, რომ, რადგან  არსებობს შ.პ.ს.  „კარფური“-ს მიერ უახლოეს დღეებში წინადადებების წარმოდგენის პირობა, ხელშეკრულება გაფორმდეს უახლოესი 3 დღის  ვადის გასვლის შემდგომ, ამ დროისთვის წარმოდგენილი საუკეთესო შემოთავაზების სასარგებლოდ,  რათა არ მოხდეს  საქონლის შესყიდვისა და ბენეფიციარებისათვის მათი გადაცემის  პროცესის შეფერხება.
          აქვე გაცნობებთ, რომ  სსიპ სოციალური მომსახურების სააგენტოს ეკონომიკური დეპარტამენტის მიერ 16 ივნისს მოწოდებული ინფორმაციით, სათანადო პროცედურები უკვე განხორციელდა და  ხელშეკრულება გაფორმდება უახლოეს დღეებში.
2. „კოხლეარული იმპლანტით უზრუნველყოფის კომპონენტით“ გათვალისწინებული კოხლეარული იმპლანტის შესყიდვის მიზნით ჩატარებული ელექტრონული ტენდერი, როგორც სააგენტოს წერილშია აღნიშნული,  დასრულდა უარყოფითი შედეგით, რადგან მასში მონაწილე ერთადერთმა ორგანიზაციამ - ქართულ-გერმანულმა ერთობლივმა ფირმამ შპს „KIND SMENA“, შარშანდელთან შედარებით დააფიქსირა ერთეულზე გაზრდილი ფასი 35 650 ლარის ოდენობით, რაც 7550 ლარით აღემატება გასულ წელს განხორციელებული შესყიდვის  ფასს. ამასთან, სააგენტოს მიერ ჩატარებული კვლევის შედეგად, გაირკვა, რომ ბაზარზე  აღნიშნული საქონლის სხვა  მიმწოდებელი არ არის.	 
            აღნიშნულის გათვალისწინებით, რომ არ მოხდეს კოხლეარული იმპლანტის შესყიდვის პროცესის შეფერხება, თქვენი თანხმობის შემთხვევაში მომზადდება შესაბამის დადგენილებაში ცვლილების პროექტი შესასყიდი კოხლეარული იმპლანტის ფასის გაზრდასთან დაკავშირებით.

3. რაც შეხება „ყრუთა კომუნიკაციის ხელშეწყობის ქვეპროგრამით“ გათვალისწინებული სურდოთარჯიმნის მომსახურების შესყიდვის მიზნით ჩატარებული გამარტივებული ელექტრონული ტენდერის უშედეგოდ დამთავრების საკითხს, როგორც სააგენტოს წერილშია აღნიშნული,   მონაწილე ერთადერთმა ორგანიზაცია - ა(ა)იპ „საქართველოს ყრუთა კავშირმა“ არ წარმოადგინა  დაზუსტებული დოკუმენტაცია, შესაბამისად,  ტენდერს მიენიჭა სტატუსი - „დასრულებულია უარყოფითი შედეგით“.  როგორც ჩვენს მიერ დადგინდა, სააგენტოს მიერ დაზუსტებული დოკუმენტაციის მოთხოვნის საფუძველი გახდა ა(ა)იპ „საქართველოს ყრუთა კავშირის“ მიერ წარმოდგენილ დოკუმენტებში დაფიქსირებული კოორდინატორის ფუნქციების განმარტებისა და პროგრამულ ღონისძიებებთან მისი კავშირის დაზუსტების საჭიროება, ვინაიდან პროგრამით გათვალისწინებულია მხოლოდ სურდოთარჯიმნების ანაზღაურება.  თუმცა როგორც ავღნიშნეთ,  ორგანიზაციამ დამატებითი ინფორმაცია არ წარმოადგინა იმ მოტივით, რომ  წინა წლებში ტენდერში მონაწილეობდა და ხელშეკრულება იდებოდა ანალოგიური დოკუმენტაციით.
ამავე დროს ორგანიზაციამ სამინისტროში წერილობით წარმოადგინა ინიციატივა, რომ წინა წლების გამოცდილების გათვალისწინებით „ყრუთა კომუნიკაციის ხელშეწყობის ქვეპროგრამაში“  შეტანილ იქნეს ცვლილება და  პროგრამის არსებული ბიუჯეტის ფარგლებში მოხდეს კოორდინატორის მიერ განხორციელებული მომსახურების ანაზღაურება, რომელიც უზრუნველყოფს სურდოთარჯიმნების მიერ საქართველოს სხვადასხვა რეგიონში ბენეფიციარებისათვის მიწოდებული მომსახურების აღრიცხვასა და შემდგომში მთლიანად შესრულებული სამუშაოს შესახებ ინფორმაციის წარმოდგენას სსიპ სოციალური მომსახურების სააგენტოში ქვეპროგრამის მოთხოვნათა შესაბამისად. 
აღნიშნულთან დაკავშირებით მიზანშეწონილად მიგვაჩნია, სოციალური პროგრამების მონიტორინგის სამმართველოს მიერ შესწავლილ იქნას კოორდინატორის მიერ განხორციელებული საქმიანობა ქვეპროგრამის  ფარგლებში და მისი პროგამაში ასახვის საჭიროების დადასტურების შემთხვევაში, სახელმწიფო პროგრამაში განხორციელდეს შესაბამისი ცვლილება.
აქვე უნდა აღინიშნოს, რომ  ამჟამად პროგრამა  მიმდინარეობს უწყვეტად, ,,სახელმწიფო შესყიდვების შესახებ“ საქართველოს კანონის  მოთხოვნათა შესრულებამდე  და მის განხორციელებას საფრთხე არ ემუქრება

გთხოვთ, თქვენს გადაწყვეტილებას ზემოაღნიშნულ საკითხებთან დაკავშირებით
[bookmark: _GoBack] პატივისცემით,




 
